
					Prawfddarllenwyd y dudalen hon
	33. euro lla
	w, prynu ffafr, breibio.
	34. catelion, o'r Saes. chattels.
	35. Englyn 1af. Ergyd y pennill yw nad oedd gan y naill nemor le i achwyn ar y llall.
	35. doeder, ffurf lafar gyffredin gynt am dyweder.
	36. a wnel camwedd. Ni feddelid cytsain yn gyffredin gynt ar ol ffurfiau trydydd pers. unig y modd dibynnol.
	38. prudd, hen ystyr y gair oedd doeth, o'r Llad. prudens. Am fod dynion call yn fynych yn drist y cymerth y gair yr ystyr honno, ond odid.
	38. erddyrn, ffurf luosog arddwrn.
	39. cantir, can' tir. eurych, gof aur i ddechreu, yna tincer.
	39. a garo dadwrdd, gweler y nodiad ar 36.
	39. â llawnwyd, yn llawn gwŷd.
	40. "Dyn ac Anifail ": Ceir yr englyn cyntaf tan enw Huw Llifon, clochydd Llannefydd, Sir Ddinbych, yn C.M. 24, ond bod y drydedd llinell yn amgen —" Dyna waith diffaith i don."
	40. ffut, o'r Saes. feat, efallai.
	40. mae 'n ei gaul, yn ei grombil.
	40. o gyweth, ffurf lafar ar y gair cyfoeth.
	43. neu bryd, harddwch.
	43. 4ydd Englyn. Gwelir nad odla diben y llinellau, ac na chedwir rheol dibeniad anghytbwys yr esgyll.
	44. 4ydd Pennill. Toddaid Hir yw 'r pennill, ond am fod y Gair Cyrch yn odli â'r gwant, fe wnâ bennill Rhupunt Hir hefyd —




"Gwrol, tragwrol,

Trugarog wrol,

Ni bu tragwrol

Na bai trugarog."






	45. Gwelir fod Ellis Wynne yn arfer ffurfiau llafar.

		 Golygwyd y dudalen hon ddiwethaf ar 19 Mai 2022, am 17:06.
	Mae'r testun ar gael o dan Creative Commons Attribution-ShareAlike License; 
gall telerau ychwanegol fod yn berthnasol.
Gweler y Telerau Gwasanaeth am fanylion.

